
[Data 14.04.2023] 

 

 

PROCESVERBAL- Tipi i kontratës - Shërbime 

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE 

KRITEREVE PËR KUALIFIKIM 

(Ky procesverbal është për efekt publikimi bashkë me dokumentet e tenderit) 

 

OBJEKTI I PROCEDURËS: “Shpenzimet e siguracionit të mjeteve të transportit të Bashkisë  

Tiranë”. 

 

KODI PËRKATËS NË FJALORIN E PËRBASHKËT TË PROKURIMIT (CPV): Shërbime 

sigurimi: 98341140‐8; 66516100‐1 

 

Fondi limit/vlera e pritshme e kontratave: 5.915.073 (pesë milion e nëntëqind e pesëmbëdhjetë mijë e 

shtatëdhjetë e tre) lekë. 

 

Në bazë të nenit 21, pika 2, të Ligjit nr.162/2020 “Për prokurimin publik”, nenit 2, pika 2/c dhe 

nenit 78, pika 2, të VKM nr. 285, datë 19.05.2021 “Për miratimin e rregullave të prokurimit 

publik”, autoriteti kontraktor Bashkia Tiranë ka hartuar procesverbalin për argumentimin dhe 

miratimin e specifikimeve teknike dhe kritereve për kualifikim për procedurën e sipërcituar, me 

përmbajtjen si më poshtë: 

 

 

I. KRITERET E VEÇANTA TË KUALIFIKIMIT 

 

1. Ofertuesi duhet të paraqesë: 

a. Formularin Përmbledhës të Vetëdeklarimit, sipas shtojcës 9 

b. Sigurimin e Ofertës, sipas Shtojcës 3;  

Kriteret e mesiperme jane vendosur ne perputhje me Nenin 82 “Formulari permbledhes i 

vetdeklarimit” dhe Neni 83 ”Sigurimi i ofertes”, te Ligjit Nr.162/2020 “Për Prokurimin Publik” 

si dhe ne mbeshtetje te nenit 30, pika 1, te VKM-së Nr.285, datë 19.5.2021 “Për Miratimin e 

Rregullave të Prokurimit Publik: citojme Neni 83 i LPP “Autoriteti kontraktor duhet të kërkojë 

paraqitjen e sigurimit të ofertës nga ofertuesit në të gjitha llojet e procedurave të prokurimit, me 

përjashtim të procedurave të prokurimit me vlerë të vogël”, Neni 82, i LPP “1. Bashke me 

dorezimin e kerkesave per pjesemarrje ose te ofertave, autoritetet ose entet kontraktore pranojne 

si prove paraprake ne vend te disa vertetimeve te leshuara nga autoritetet publike ose pale te treta, 

formularin permbledhes te vetdeklarimit, sipas parashikimeve te ketij ligji. Permbajtja e ketij 

formulari percaktohet ne rregullat e prokurimit publik”. 

2. Kandidati/Ofertuesi duhet të dorëzojë: 

 

2.1. Përshtatshmëria për të kryer veprimtarinë profesionale: 

Referuar pikës 1 të shtojcës 8, ofertuesi duhet të deklarojë se përmbush kriteret e përgjithshme të 

pranimit/kualifikimit. Këto kritere duhet të plotësohen me dorëzimin e vetëdeklaratës me shkrim 

të subjektit, në ditën e hapjes së ofertës, sipas Shtojcës 9. 

 

Argumentimi: Kërkesa e mësipërme bazohet në nenin 77, pika 1/a dhe 2, të LPP, nenit 41, pika 

5, të VKM nr. 285, datë 19.05.2021 ”Për miratimin e rregullave të prokurimit publik”, si dhe 

shtojcës 8 të DST-së. 

 

2.2. Kapaciteti ekonomik dhe financiar: 

2.2.1 Për të provuar se operatorët ekonomikë kanë kapacitetin e nevojshëm ekonomik dhe financiar 

për të zbatuar kontratën, duhet të paraqesin vërtetim të xhiros vjetore të realizuar nga operatori 

ekonomik për vitet financiare (2021, 2022) ku vlera e xhiros për të paktën një nga vitet e periudhës 

së kërkuar duhet të jetë në një vlerë jo më e vogël se 40% të vlerës së parashikuar e kontratës që 

prokurohet Kërkesa për plotësimin e kapaciteteve financiare konsiderohet e përmbushur nëse 

operatorët ekonomikë arrijnë vlerën e xhiros minimale, në të paktën një vit të periudhës së kërkuar 

nga autoriteti/enti kontraktor. 

Argumentimi: Kërkesa e mësipërme është përcaktuar bazuar në vlerën e fondit limit të kësaj 

procedure, si dhe nenin 77, pika 3, të LPP, si dhe nenin 43, pika 2/c, të VKM nr. 285, datë 

19.05.2021 “Për miratimin e rregullave të prokurimit publik”. 

Përcaktimi i vlerës së kërkuar argumentohet si më poshtë: “ Vlera e xhiros minimale vjetore që u 

kërkohet operatorëve ekonomikë nuk mund të tejkalojë: 

.... vlerën e parashikuar të kontratës, në procedurat e prokurimit ndërmjet kufirit të lartë dhe të 

ulët monetar;”. Kjo procedurë është nen kufirin e ulët monetar dhe për këtë arsye, vlera e xhiros 

minimale të kërkuar, është brenda kufirit të parashikuar në dispozitat ligjore të sipërcituara. 

Përcaktimi i viteve të kërkuara për paraqitjen e vërtetimit të xhiros vjetore është bërë bazuar në 

nenin 43, pika 2/c, të VKM nr. 285, datë 19.05.2021 “Për miratimin e rregullave të prokurimit 

publik”, si dhe në legjislacionin e fushës ne fuqi, përkatësisht në Ligjin nr. 8438, datë 28.12.1998 

"Për tatimin mbi të ardhurat", i ndryshuar, VKM nr. 922 datë 29.12.2014 "Për deklarimin e 

detyrueshëm të deklaratave tatimore dhe të dokumenteve të tjera tatimore, vetëm nëpërmjet formës 

elektronike", si dhe në Udhëzimin e Ministrit të Financave nr.5, datë 30.01.2006, "Për tatimin mbi 

të ardhurat", i ndryshuar. Kërkesa e mësipërme konsiderohet e përmbushur nëse vlera e xhiros 

minimale për një periudhë maksimumi deri në 3 (tre) vitet e fundit financiare, është jo më e vogël 

se 40% e vlerës së parashikuar të kontratës përkatësisht 2.659.046 (dy milion e  gjashtëqind e 

pesëdhjetë e nëntë mijë e dyzet e gjashtë) lekë pa TVSH. Në çdo rast, kërkesa për plotësimin e 

kapaciteteve financiare do të konsiderohet e përmbushur nëse operatorët ekonomikë arrijnë 

vlerën e xhiros minimale, në të paktën një vit të periudhës së kërkuar nga autoriteti/enti 

kontraktor. 

2.2.2 Operatorët ekonomikë duhet të paraqesin kopje të certifikuara të bilanceve të tre viteve të 

fundit (2020, 2021, 2022) të paraqitur pranë autoriteteve përkatëse, të konfirmuara nga ky autoritet 

që të tregojnë raportet, ndërmjet aktivit dhe pasivit. Kjo kërkesë konsiderohet e përmbushur nëse në 

dy bilance të njëpasnjëshme, nuk ka raport negativ ndërmjet aktivit dhe pasivit.  

 Argumentimi: Kërkesa e mësipërme është përcaktuar bazuar në nenin 77, pika 3, e LPP, si 

dhe  nenit 43, pika 4, të VKM nr. 285, datë 19.05.2021 “Për miratimin e rregullave të 

prokurimit publik”.  

 

 Përcaktimi i viteve të kërkuara për paraqitjen e bilanceve është bërë duke iu referuar 

legjislacionit të fushës, konkretisht, është bërë bazuar në nenin 29, pika 1 të Ligjit nr. 8438, datë 

28.12.1998 "Për tatimin mbi të ardhurat" i ndryshuar si dhe kërkesave të Ligjit nr. 25/2018 

“Për kontabilitetin dhe pasqyrat financiare”. 

2.2.3 Vetëdeklarim për shlyerjen e taksave vendore të parashikuara nga Pushteti Vendor për vitin 

2023, ku të përfshihet kësti për periudhën përkatëse të maturuar sipas Ligjit Nr.9632 datë 

30.10.2006 “Për sistemin e taksave vendore”, i ndryshuar, nëpërmjet paraqitjes së formularit 

përmbledhës të vetëdeklarimit, sipas shtojcës 9. 

 

Argumentimi: Kërkesa e mësipërme është përcaktuar në nenin 77, pika 3, e LPP, nenin 43, pika 6, 

të VKM nr. 285, datë 19.05.2021 “Për miratimin e rregullave të prokurimit publik”, si dhe ligjin 

nr.9920 date 19.05.2008 “Për procedurat tatimore” i ndryshuar, neni 4, pika 2, gërma d) dhe në 

ligjin nr.9632, datë 30.10.2006 “Për Sistemin e Taksave Vendore” i ndryshuar. 

Ky kriter shërben për të garantuar AK se operatorët ekonomikë pjesëmarrës në këtë procedurë 

prokurimi, kanë kapacitetet e duhura ekonomike dhe financiare si dhe janë të përshtatshëm për të 

kryer veprimtari profesionale. 

Referuar sa më sipër, Autoriteti Kontraktor gjykon se kriteri i vendosur lidhur me dorëzimin nga 

ana e operatorëve ekonomikë të deklaratës për shlyerjen e detyrimeve vendore për vitin 2021 sipas 

kësteve pranë bashkisë/ve ku operatori ekonomik ushtron aktivitetin e tij është në përputhje me 

kuadrin ligjor në fuqi e konkretisht me ligjin nr.9632, datë 30.10.2006 për “Sistemin e Taksave 

Vendore” i ndryshuar. Të gjithë subjektet që ushtrojnë veprimtari biznesi kanë detyrimin ligjor të 

regjistrimit pranë Qëndrës Kombëtare të Biznesit për të bërë të identifikueshëm vendodhjen e 

aktivitetit të tyre dhe për t’iu nënshtuar pagesës së taksave vendore të parashikuara shprehimisht në 

këtë ligj. 

 

2.3 Kapaciteti teknik: 

 

2.3.1 Operatori ekonomik duhet të paraqesë dëshmi për shërbimet e mëparshme të ngjashme, të 

kryera gjatë tre viteve të fundit nga data e shpalljes së njoftimit të kontratës, në një vlerë jo më të 

vogël se 20 % të vlerës së fondit të limit të kësaj kontrate. 

a) për përvojën e mëparshme të realizuar me sektorin publik, operatori ekonomik duhet të paraqesë 

vërtetime të lëshuara nga një ent publik për përmbushjen me sukses të kontratës, ku të shënohen 

vlera, afati i përfundimit të kontratës, ose faturat tatimore të shitjes, të plotësuara sipas 

kërkesave të legjislacionit në fuqi, ku shënohen datat, shumat dhe shërbimet e realizuara.  

b) për përvojën e mëparshme të realizuar me sektorin privat, operatori ekonomik duhet të paraqesë 

fatura tatimore të shitjes, të plotësuara sipas kërkesave të legjislacionit në fuqi, dhe të deklaruara 

në organet tatimore, ku shënohen datat, shumat dhe shërbimet e realizuara.   

Argumentimi: Kërkesa e mësipërme është përcaktuar bazuar në nenin 77 të ligjit nr. 162, datë 

23.12.2020 “Për prokurimin publik” dhe nenit 55, pika 4 germa (b) të VKM nr. 285, datë 

19.05.2021 “Për miratimin e Rregullave të Prokurimit Publik”. Me anë të këtij kriteri kërkohet 

që operatorët ekonomikë të dëshmojnë që kanë përvojën e nevojshme për të zbatuar kontratën, 

prandaj është kërkuar që shërbimet e mëparshme të ngjashme të jenë ne vlerën jo më pak se 20 

% të vlerës së fondit limit, që është brenda vlerës kufi të përcaktuar në nenin e sipërcituar. 

Përcaktimi i vlerës së kërkuar për kontratat e ngjashme është vendosur brenda kufirit të vlerës të 

përcaktuar në rregullat e prokurimit publik dhe i shërben AK për të treguar se ofertuesit me 

kapacitetet e tyre kanë realizuar kontrata të ngjashme me objektin që prokurohet, në vlerë jo më 

të vogël se 20 % të fondit limit, në afat, me cilësi dhe rrit besueshmërinë mbi përvojën që ka 

ofertuesi në treg. Përvoja e ngjashme konsiderohet si kriter thelbësor dhe si rrjedhim operatorët 

ekonomikë duhet të paraqesin dëshmi të tilla si referenca/fatura tatimore, për të provuar kryerjen 

e tyre qoftë me sektorin privat dhe atë publik. 

Shënim: Duke qenë se aktet ligjore dhe nënligjore parashikojnë një marzh për vlerën e kontratave 

të ngjashme që mund të kërkohet, autoritete/entet kontraktore duhet të argumentojnë vlerën e 

kërkuar të kontratave të ngjashme brenda këtij marzhi. 

 

2.3.2 Operatori ekonomik duhet të paraqesë Liçense profesionale të lëshuar nga Autoriteti 

Mbikqyres Financiar për kryerjen e aktivitetit në fushën e Sigurimeve ku përfshihet dhe Sigurimi i 

Automjeteve.  

Argumentimi: Kërkesa e mësipërme është përcaktuar bazuar në nenin 77, të ligjit nr. 162, datë 

23.12.2020 “Për prokurimin publik”,  nenin 41, pika 4, gërma a,) të VKM nr.285, datë 19.05.2021 

“Për miratimin e Rregullave të Prokurimit Publik”, si edhe në mbështetje të ligjit Nr 9572 dt 

03.07.2006 për “Autoritetin e Mbikqyrjes financiare” (i ndryshuar). Kriteret për kualifikim 

vendosen që ti shërbejnë autoritetit kontraktor për njohjen e gjendjes dhe kapaciteteteve të 

operatorëve ekonomikë, të cilët, nëpërmjet dokumentacionit të paraqitur duhet të vërtetojnë se 

zotërojnë kualifikimet e nevojshme teknike, profesionale, kapacitetet organizative, makineritë, 

pajisjet e asete të tjera fizike, reputacionin dhe besueshmërinë, përvojën e duhur, si dhe personelin 

e nevojshëm, gjithçka në funksion realizimit me sukses të kontratës pra me anë të këtij kriteri 

kërkohet që operatorët ekonomikë të dëshmojnë se disponojnë licencat profesionale që 

parashikohen nga legjislacioni në fuqi për kryerjen e shërbimeve, objekt i kontratës, të lëshuara nga 

autoritetet kompetente kompetente.  

Kjo licensë garanton Autoritetin Kontraktor se ofertuesit e mundshëm ekonomikë janë të licensuar 

për realizimin e këtij lloj shërbimi dhe në këtë mënyrë të krijohet bindja tek Autoriteti Kontraktor se 

kontrata do të realizohet me sukses. 

 

2.3.3 Shoqëria e sigurimit duhet të ketë pjesë të stafit të tij minimalisht 1 (një) vlerësues dëmesh në 

sigurime të liçencuar nga Autoriteti i Mbikqyrjes Financiare, sipas parashikimit të kuadrit ligjor në 

fuqi. Për të vërtetuar këtë kriter Operatori ekonomik duhet të paraqesë dokumentacionin e 

mëposhtëm: 

 

 CV (curriculum Vitae) 

 Kontratë pune (e vlefshme) 

 Licencë e vlerësuesit të dëmit në sigurime (e vlefshme)”. 

Kriteri 2.3.3 dhe nënpikat e tij  do të  konsiderohet i përmbushur me plotësimin e formularit sipas 

shtojcës 9, pjesa III, pika B të DT. Dokumentat e kërkuara më sipër do të paraqitën nga OE i 

kualifikuar në vend të parë përpara publikimit të njoftimit paraprak të fituesit dhe nisjes së afateve 

të ankimit. 

 

Argumentimi: Në bazë të pikës 4, të nenit të 77, të ligjit nr. 162, datë 23.12.2020 “Për prokurimin 

publik” dhe nenit 41, pika 4/ b), të VKM nr.285, datë 19.05.2021 “Për miratimin e Rregullave të 

Prokurimit Publik”, me anë të këtij kriteri kërkohet që operatorët ekonomikë të dëshmojnë që kanë 

stafin, personelin e nevojshëm të kualifikuar për realizimin me sukses të kontratës. Konkretisht: 

Përsa i përket vlerësuesit të dëmeve sqarojmë si më poshtë vijon: 

Vlerësuesi i dëmeve në sigurime është personi i licencuar nga Autoriteti i Mbikëqyrjes Financiare 

për vlerësimin e dëmeve të ndodhura si pasojë e një ngjarje sigurimi. 

Procesi i vlerësimit përfshin mbledhjen e të dhënave dhe përllogaritjen e shumës që duhet të 

paguhet nga shoqëria e sigurimit për dëmet, si rezultat i ndodhjes së ngjarjes së sigurimit. 

Vlerësuesit e dëmeve, bazuar në treguesit dhe koeficientët e përcaktuar nga Institucionet 

kompetente për përcaktimin e shkallës së dëmtimit, sipas akteve ligjore e nënligjore në fuqi, 

përcaktojnë në mënyrë profesionale dhe të paanshme shumën e dëmshpërblimit që shoqëria e 

sigurimit detyrohet të paguajë ndaj personave të siguruar, për dëmet si rezultat i ndodhjes së 

ngjarjes së sigurimit, deri në limitin e përgjegjësisë të përcaktuar sipas kontratës së sigurimit. 

Parimi bazë është se Vlerësuesi i dëmeve kryen vlerësimin në mënyrë të paanshme dhe të pavarur, 

duke respektuar parimin një vlerësim për një ngjarje sigurimi. 

II. Argumentimi i specifikimeve teknike (termave të referencës): 

 

Specifikimet teknike janë hartuar nga struktura të specializuara/ Grup pune për objektin që 

prokurohet, i ngritur me Urdhër të Titullarit për hartimin e specifikimeve teknike/ termave të 

referencave, në përputhje me parashikimet e nenit 4, pika 38/b dhe nenit 36, të LPP, si dhe nenit 

41, pika 1, të VKM nr. 285, datë 19.05.2021, “Për miratimin e rregullave të prokurimit publik”, 

duke argumentuar çdo kërkesë funksionale ose performance, apo/dhe çdo standard të kërkuar, 

ku çdo referencë duhet të shoqërohet nga fjalët “ose ekuivalenti i tij/saj”. 

 

TPL 

Në kuadër të ligjit “Për sigurimin e detyrueshëm në sektorin e transportit’’ çdo automjet që 

qarkulllon brenda territorit të Republikës së Shqipërisë duhet të jetë i pajisur me policën e TPL 

(Sigurimi i Detyrueshëm i Mbajtësit të Mjetit Motorik për Përgjegjësinë Civile ndaj Palëve të treta). 

Sasia 108 copë. 

Përmes këtij produkti, shoqëritë e sigurimeve mbulojnë përgjegjësinë civile ndaj mbajtësit të mjetit 

motorik, në përputhje të plotë me parashikimin e Ligjit. 

Ky sigurim përfshin mbulimin e shpenzimeve si pasojë e dëmeve materiale, shëndetësore dhe 

pasurore të shkaktuara ndaj palëve të treta për shkak të qarkullimit të mjetit motorik të siguruar. 

Primi për këtë sigurim ndryshon në varësi të specifikave të mjetit motorik. 

KASKO 

Përmes policës së sigurimit të vetë mjetit motorik KASKO, shoqëritë e Sigurimeve ofrojnë mbulimet 

në sigurim lidhur me humbjen apo dëmtimin e plotë ose të pjesshëm të mjetit motorik të siguruar si 

rezultat i rreziqeve të ndryshme. Sasia 21 copë. 

Përmes këtij sigurimi mbulohen: 

Dëmtimet aksidentale; përplasja e automjetit me një objekt fiks ose të lëvizshëm, përmbysja e mjetit 

motorik; 

Thyerja e xhamave: thyerja e xhamave të përparmë, të pasmë, anësorë, të tavaneve të hapur, 

shkaktuar këto nga goditja e një objekti të lëvizshëm; 

Zjarri, rrufeja, eksplozioni: dëmet e shkaktuara nga zjarri, ekspozioni dhe rrufeja; 

Katastrofa natyrore: dëmet e shkaktuara nga stuhia, breshëri, dëbora, tufani, përmbytja, vërshimi 

dhe dëmet e shkakuara në mjetin motorik nga rënia e objekteve të ndryshme që ndodhin si pasojë e 

katastrofave natyrore; 

Vjedhja, tentativë për vjedhje: dëmet që vijnë si pasojë e veprimeve të përvetësimit në mënyrë të 

fshehtë të mjetit motorik të siguruar, nga një ose disa persona të gjithë automjetit (vjedhje totale) 

ose i disa pjesëve të tij (vjedhje e pjeshme). Në këtë rrezik përfshin gjithashtu edhe dëmet si pasojë e 

veprimeve që kanë synuar vjedhjen e mjetit motorik por që nuk kanë arritur të kryhen. 

Dëmtime në parkim (pa autor): dëmet që pëson mjeti motorik gjatë qëndrimit i parkuar diku dhe 

nuk dihet shkaktari i dëmit. 

Dëmtimi nga aktet keqdashëse: dëmet që shkaktohen nga aktet keqdashëse mbi mjetin motorik të 

siguruar gjatë qëndrimit ose qarkullimit të tij, duke filluar nga dëmtimet keqdashëse e deri  tek 

dëmtimet dhe akte të tjera përfshirë edhe ato terroriste. 

Tarifat për këtë sigurim ndryshojnë në varësi të specifikave të automjetit, shumës së siguruar, 

mbulimeve të zgjedhura nga klienti dhe kohëzgjatjes së kontratës së sigurimit. 

Primi është ne funksion risqeve te mbulimeve, shumës së siguruar, si dhe natyrisht të kushteve të 

tregut.  

PLANIFIKIMI I BUXHETIT 

 

Automjetet e Bashkisë Tiranë, do të kompletohen me policat e sigurimit si për TPL, ose TPL dhe 

KASKO nga operatori ekonomik fitues brenda 10 (dhjetë) ditëve, pas lidhjes së kontratës me 

Autoritetin Kontraktor. 

Periudha e sigurimit si për policat TPL dhe KASKO është 1 vit nga data e kompletimit të automjetit 

me policë sigurimi TPL ose TPL dhe KASKO. 

Kategoria, Klasa, Targat dhe tipet e automjeteve në pronësi dhe në shërbim të Bashkisë së Tiranës, 

jepen në listën bashkalidhur shtojcës 2 dhe shtojcës 5.  

Vendi dhe dorëzimi i shërbimeve: Automjetet e Bashkisë Tiranë. 

Në përfundim, Njësia e Prokurimit vendosi unanimisht miratimin e dokumenteve të tenderit. Për të 

krijuar dosjen e tenderit në sistemin e prokurimit elektronik të APP dhe për të ngarkuar të gjithë 

dokumentacionin e procedurës së prokurimit me objekt “Shpenzimet e siguracionit të mjeteve të 

transportit të Bashkisë Tiranë” , Njësia e Prokurimit autorizoi personin përgjegjës për prokurim. 

 

Bashkëlidhur këtij procesverbali: 

 

 Dokumentat e tenderit  

Njësia e Prokurimit 


